
ЖАНРОВЫЕ, СОДЕРЖАТЕЛЬНЫЕ И ЯЗЫКОВЫЕ ОСОБЕННОСТИ КЫРГЫЗОЯЗЫЧНОЙ 
ПЕРИОДИЧЕСКОЙ ПЕЧАТИ  В ГОДЫ НЕЗАВИСИМОСТИ КЫРГЫЗСТАНА

К.К. Какишов

Рассматриваются проблемно-тематические направления, жанровые и языковые особенности материалов кыр-
гызоязычных печатных СМИ. Процесс глобализации в мире повлиял на жанровую структуру изданий, творческие 
стандарты деятельности журналистов. В процессе внедрения демократических принципов и рыночных отноше-
ний в кыргызской журналистике развитие получили информационные и аналитические жанры, а  такие художе-
ственно-публицистические жанры, как памфлет и фельетон практически не используются. На сегодняшний день 
информация в печатных СМИ выступает как коммерческий продукт. Поэтому для привлечения своей читатель-
ской аудитории, редакции газет публикуют авторские позиции и оценочные информации, которые выражаются 
экспрессивной тональностью сообщений, политическим сарказмом.

ческая печать; СМИ; общественно-политические газеты; информационно-развлекательные газеты.

КЫРГЫЗСТАНДЫН ЭГЕМЕНДҮҮЛҮК  ЖЫЛДАРЫНДАГЫ  КЫРГЫЗ  ТИЛДҮҮ	МЕЗГИЛДҮҮ 
БАСЫЛМАЛАРДЫН  ЖАНРДЫК,  МАЗМУНДУК ЖАНА ТИЛДИК  ѲЗГѲЧѲЛҮКТѲРҮ

К.К. Какишов

Илимий макалада кыргыз тилдүү гезит жана журналдардын проблематикалык жана тематикалык багыты, жанр-
дык жана тилдик ѳзгѳчѳлүктѳр каларган. Учурдагы ааламдашуу процесси мезгилдүү басма сѳздѳн жанрдык 
структурасына, кабарчылардын чыгармачылык стандарттарына ѳз таасирин тийгизди. Демократиянын жана 
базар экономикасынын принциптерин ѳнүктүрүүдѳ республикада маалыматтык жана аналитикалык жанрларга 
басым жасалып, памфлет жана фельетон сыяктуу адабий-публицистикалык жанрлар гезит беттеринде колдо-
нулбай калды. Бүгүнкү күнү мезгилдүү басылмаларда маалымат коммерциялык товар катары каралып келүүдѳ. 
Ошого байланыштуу гезиттер ѳзүнѳ окурмандарды тартуу максатында эспрессивдүүлүк менен айырмаланган 
маалыматтарды чыгарып, саясий сарказмды жана автордук позицияны колдонушууда. 

Түйүндүү сөздөр: маалыматтык жана аналитикалык жанрлар;  адабий-публицистикалык жанрлар; мезгилдүү ба-
сылмалар; ЖМК; коомдук-саясий гезиттер; маалыматтык-кѳңүл ачуучу гезиттер.

GENRE, CONTENT AND LANGUAGE PECULIARITIES OF THE KYRGYZ-LANGUAGE  
PRINT MEDIA IN THE PERIOD OF INDEPENDENCE OF KYRGYZSTAN

K.K. Kakishov

The article deals with problem and thematic areas, genre and language peculiarities of Kyrgyz-language print media 
materials, as well as the creative image of publications. Globalization of the world has predetermined the genre structure 
of publications, creative standards for the activities of journalists. During the implementation of democratic principles 
and market relations, the republic has witnessed the development of information and analytical genres. Pamphlet, 
feuilleton are practically not used. Today information in print media acts as a commercial product. Therefore, in order 
to attract its readership, the editorial offices of newspapers publish author’s positions and evaluative information, which 
are expressed by the expressive tone of the messages, political sarcasm. 

Keywords: informational and analytical genres; fiction and journalistic genres; periodicals; media; social and political 
newspapers; infotainment newspapers.

Кыргызстанда  эгемендүүлүк  мезгили баш-
талгандан кийин социалдык-экономикалык 
ѳзгѳрүүлѳрдүн таасири жана базар экономикасы-
нын мамилелеринин ѳнүгүүсү менен  журнали-
стика тармагында орчундуу ѳзгүрүүлѳр киргизи-
лет. Жанрдык курамдын, тексти жазуудагы тил 
менен стилдин ѳзгѳрүүсүнүн негизги себептери 

батыш журналистикасынын иштѳѳ принципте-
рин, жанрларын ѳздѳштүрүү менен байланышкан. 
Ага ылайык гезит-журналдарда батыш журнали-
стикасынын стандарттарына ылайык маалымат-
тык жана аналитикалык жанрлар  ѳзгѳчѳ орунду 
ээлеп баштайт.  Айтор, ааламдашуу процесси ба-
сылмалардын жанрдык составына, кабарчылардын 

чыгармачылык стандарттарына ѳз таасирин 
тийгизүүдѳ. Ошентип  кыргыз журналистикасын-
да ѳзгѳчѳ маалыматтык-аналитикалык жанрлар 
ѳнүгүп, ал эми адабий-публицистикалык жанрлар 
дээрлик колдонулбай келет. Бүгүнкү күнү ѳлкѳнүн 
маалымат чѳйрѳсүндѳ памфлет жана фельетон 
жанрларына кабарчылар кайрылбай калган.

Мамлекеттик гезиттерде жанрлардын айрым 
түрлѳрүнѳ басым жасоо багыты жеке менчик ге-
зиттерден айырмаланып турат. Мамлекеттик ма-
алымат каражаттарында жанрлардын арасынан 
ѳзгѳчѳ кабарлар кѳп колдонулат. Ал эм ѳлкѳдѳгү 
маанилүү окуяларга байланыштуу гезит беттерин-
де аналитикалык  отчет, аналитикалык интервью 
сыяктуу материалдардын  чыкканын  байкаса бо-
лот. Албетте, аналитикалык макалалар кыскача 
жаңылыктарга салыштырмалуу азыраак чыгат. 
Бирок мамлекеттик гезиттер аналитикалык жана 
маалыматтык жанрлардын бардык түрлѳрүн колдо-
нууга аракет кылууда.

Жеке менчик гезиттерде болсо маанилүү окуя-
лар  корреспонденция, комментарий, сурамжылоо, 
интервью, репортаж, криминалдык хроника сыяк-
туу жанрлар аркылуу чагылдырылат. Жанрлардын 
ичинен кѳпчүлүк учурда кабарлар ѳзгѳчѳ орунду 
ээлеп, адатынча гезиттердин экинчи жана үчүнчү 
беттеринде жайгашып, эң кѳп окумдуу жанрлар-
дын бири болуп саналат. Кабарлар менен корре-
спонденция гезиттин жаңылыктар топтомун түзүп, 
кээде ар кандай аталыштагы  рубрикалардын ичин-
де чыгарылат. Мисалы, «Алиби» гезитинин бир са-
нында кабарлар «Топ майда» рубрикасында  чыкса, 
кийнки жолу «Күн бүгүн» рубрикасында орун алы-
шы мүмкүн. Мындан сырткары учурда гезит жана 
журналдардын негизги жанрларынын бири интер-
вью болуп саналат. Бул жанр кээ бир учурларда ба-
сымдуулук кылып, корреспонденция менен кабар-
ларга салыштырмалуу кѳбүрѳѳк чыгарылат.

Белгилей кетсек, жаңылыктар менен бирге-
ликте аналитикалык материалдар дагы кеңири кол-
донулганы байкалат. Бүгүнкү күнү республикада 
жаңы коомдук-саясий  процесстер  жүрүп, аларды 
чагылдыруу терең анализдѳѳнү талап кылат. Ми-
салы, Кыргызстандын Евразиялык Экономикалык 
Биримдикке 2015-жылдан баштап кирүүсү [1, с. 6], 
мамлекеттин бул биримдикте ээлеген орду жана 
экономикалык абалы  тууралуу маселелер гезит-
тин беттеринде жаңылыктар менен гана чектел-
беши керек эле. Ушундай жагдайга байланыштуу 
аналитикалык  макалалар маалыматтык жанрдагы 
материалдардан кем калбай, коомдук-саясий гезит-
тердин ѳзгѳчѳлүгү болуп калды. Мисалы, «Али-
би» гезитине контент-анализ жүргүзсѳк, айрым 
учурларда аналитикалык материалдар  макала-
лардын негизги бѳлүгүн түзүп, коомдук-саясий 

процесстерди терең анализ менен чагылдыруу 
гезиттин маанилүү багыттарынын бири болуп са-
налат. Ошондуктан «Алибинин» сандарында ана-
литикалык интервьюлардын кѳп кездешкенин бай-
каса болот. Материалдардын жалпы саны боюнча 
аналитикалык интервью менен биргеликте анали-
тикалык макалалар да кеңири чыгарылып турат.

Маалыматтык жана  кѳңүл ачуучу гезиттерде    
жаңылыктар, интервью жана сурамжылоо сыяктуу 
материалдар абдан кѳп колдонулганы байкалат. 
Бирок  мындай мезгилдүү басылмалардын бетте-
ринде аналитика жанрындагы макалаларды табыш 
ѳтѳ эле кыйын. Мисалы, «Супер-инфо» гезитинин 
жанрдык курамынын ѳзѳгүн  жаңылыктар  жана  
корреспонденция түзѳт. Интервью  болсо «Дил 
маек», «Апта каарманы», «Үйдѳ конокто» ж.б.у.с. 
рубрикаларда чыгарылып, гезиттин окумдуулугун 
арттырган материалдардын катарына кирет. Белги-
лей кетчү нерсе, бардык жанрлар фотоиллюстра-
циялар менен коштолуп, фотоматериалдар макала-
ларга ѳзгѳчѳ динамиканы берип турат. 

Кыргыз гезиттердин мазмунун анализдеп 
кѳрсѳк, жалпы тенденцияларды байкаса болот. 
Бүгүнкү күнүн мезгилдүү басылмалардын аудито-
риясынын контингенти ар кандай. Алардын ичи-
нен республиканын саясий турмушу менен кы-
зыккан окурмандар  аудиториянын чоң сегментин 
түзүшѳт. Саясий процесстердин жана окуялардын 
маанилүүлүгүнѳ байланыштуу окурмандардын са-
ясатка кызыгуусу артып, башка тематикалардын  
кѳмүскѳдѳ калган  учурлары арбын. Орто Азиянын 
башка мамлекеттерине салыштырмалуу кыргыз ге-
зиттери эгемендүүлүк жылдарында сѳз эркиндиги-
не кѳбүрѳѳк ээ болуп,  коомчулуктун ой пикирин 
керектүү багытта кармап турууга мүмкүнчүлүгү 
чоң экени кѳрүнүп турат. Ѳлкѳдѳгү саясий окуя-
ларды чагылдырууда окуяга баа берүү, сын пикир 
айтуу аркылуу  жергиликтүү окурмандардын аң 
сезимине керектүү нукта таасир тийгизүүгѳ чоң 
мүмкүнчүлүктѳр ачылып, бул жерде терең анализ-
ди талап кылбаган жаңылыктарга, такталбаган ма-
алыматтарга басым жасалат.

Кыргызстан эгемендүүлүктү алгандан бери 
кыргыз журналистикасында маалыматты жазуунун 
ѳзгѳчѳ стили, ыкмасы калыптанып калган. Гезит-
тердин азыркы кезде колдонгон тили жана речтин 
стили коомдун айрым бѳлүгүнүн азыркы учурдагы 
менталитетин чагылдырып турат. Автордук пози-
цияны билдирүү, сын пикирлерди жазуу, оозеки 
речтин стилин жана жаргондук сѳздѳрдү колдонуу 
кѳпчүлүк кыргыз гезиттерине таандык кѳрүнүш. 
Мисалы, «Фабула», «Алиби», «Ачык саясат» сыяк-
туу гезиттер аудиторияны тартуу  үчүн фактологи-
ялык маалыматтар менен гана чектелбейт. Себеби 
эгемендүүлүктүн алгачкы жылдарында «Асаба» 

гезити чыккан мезгилден баштап автордук пози-
цияга, саясий сарказмга жана окуяга баа берүүгѳ 
кызыкдар болгон окурмандардын аудиториясы 
түзүлүп калыптанып калган. 

Окуяга баа берүү, сын пикир айтуу, фактылар-
ды териштирбѳѳ, ушак сѳздѳргѳ орун берүү  ѳзгѳчѳ 
саясатчыларга байланыштуу материалдарда кѳп 
кездешет. Бул жерде маалыматка эмоционалдык-
экспрессивдик тон берилип, макалаларга бүйүрдү 
кызыткан темалар коюулуп, саясий сарказм колдо-
нулат. Мисалы, «Эркектерге ишенбей жалаң сулуу 
келиндердин энчисине айланган Башкы прокура-
тура» [2, с. 5], «Узакбаевдердин уйкусу качууда»  
[3, с. 2], «Лаврованын «лафа» жашоосу» [4, с. 2]. 
Албетте,  окуяга баа берүү, сындоо, комментарий 
берүү жана автордук позицияны билдирүү ар бир 
редакциянын саясий позициясынын чегинде гана 
ишке ашырылат.  Ошентип  жеке менчик гезиттер 
расмий кѳз карашты билдирген  мамлекеттик ма-
алымат каражаттарынан деле айырмасы жоктой 
кѳрүнѳт. Себеби мамлекеттик гезиттер ѳкмѳттүн 
саясатын жүргүзсѳ, мамлекеттик эмес гезиттер 
болсо макаланы кожоюнунун кызыкчылыгынын 
чегинде гана даярдайт.

Маалыматтык жана кѳңүл ачуучу гезиттер-
дин ичинен «Супер-инфо» учурда коомдогу кол-
донулуп жаткан тилдин абалынын күзгүсү болуп, 
ѳзгѳчѳ жаш окурмандардын арасында тилдин ма-
даниятына ѳз таасирин тийгизип турат.  «Супер-
инфо» гезити  кеңири жайылуусу жана популярду-
улугунун артуусу менен ѳзүнүн кѳп тираждуу ге-
зит катары статусун бекемдеп, маалыматты кыска, 

жѳнѳкѳй жалпак тил менен жеткирип, окурмандар-
дын чоң аудиторясына ээ болууда. «Супер-инфо» 
гезити ѳзүнүн тандаган тематикасы, визуалдык 
элементтери, тилдин ѳзгѳчѳлүктѳрү жана маңызы 
жагынан саясий бир позицияны кармабаганы ме-
нен кѳптѳгѳн окурмандарын сактап калууда. Ай-
рым  жеке менчик гезиттер ѳзүн бийликке лоялдуу 
маалымат каражаты катары кѳрсѳтсѳ, кээ бирлери 
окуяларды оппозициялык кѳз караш менен  чагыл-
дырып, тигил же бул саясатчынын же саясий топ-
тун кызыкчылыгын кѳздѳп келет. Гезиттер үчүн 
мындай абал аудиториянын сегментинин кыска-
руусуна түрткү болушу мүмкүн. Себеби окурман 
гезиттин позициясын билип, ага кызыкпай коюшу 
ыктымал. Ошондуктан гезиттин экономикалык 
саясатына байланыштуу окурмандарды жоготуп 
албоо үчүн  «Супер-инфо» сыяктуу маалымат ка-
ражаттар кайсы бир саясий позицияны карманбай, 
ѳлкѳдѳгү окуяларга автордук позициясын, сын пи-
кирин билдирбей келишет. 

